Resif Ki Kache Anba Dlo

Vye plan an te reyisi san okenn mank. Pasajé yo te cho pou yo rive nan destinasyon yo. Genyen ki
tapral vizite fanmi. Genyen lot ki te nan wout pou yo asiste gran rankont enpotan. Genyen Iot anko ki t'ap
soti pou pase yon vakans. Men, detwa nan pasajé yo te monte avyon an avék yon vye plan déyeé tét

yo. Mechan sa yo te sanble avék tout 16t pasajé yo, men yo te deja fin bati yon plan byen detaye : yo
tapral touye pilot avyon an, yo tapral pran kontwdl avyon an epi fé I’ frape epi detwi yon gwo gratsyél
ki te pote non Twin Towers. Yo te planifye pou yo detwi avyon an, kay la, ansanm ak tout moun yo ki te
andedan yo.

Jou terib sa a, mechan yo te reyisi. Yo te fofile ko yo kote ki pa t’ pou yo. Konsa, yo te akonpli sa yo te
planifye a. Nan ti lét Jid te ekri a, li fé nou konnen Satan planifye atak kont legliz. Li planifye kijan li va
volé, kijan li va touye, epi kijan li va detwi. Jid egzije nou pou n’ siveye. Konsa n'ap ka weé lé Satan

eseye glise antre andedan ko Kris la, kote li anvi fé anpil moun pédi leténite. Depi se manm nou ye nan ko
Kris la, fok nou veyatif. Fok nou sou prigad nou. Fok nou goumen pou n’ defann lafwa ansyen yo te livre
ban nou. Lafwa sa a p’ap janm chanje. Nou pa ka chanje anyen ladan li. Nou pa ka ajoute, ni nou pa ka
retire anyen.

Kisa nou kapab fé pou n’ anpeche Satan fofile ko I' nan legliz nou renmen anpil la 2 Jezi fé nou

konnen nou kapab toujou rekonét yon pyebwa selon donn li bay la. Epitou, nan lét li te ekri a, Jid detaye
kek karakteristik ki idantifye mechan sa yo, epi li detaye kisa ki nan tét yo. N'ap fé byen si nou chita
etidye sa Jid te di. Se konsa n’ap anpeche lénmi an fofile ko I' nan pwop lavi pa nou, epi nan mitan fré sé
yo tou. Ann gade sa Jid te di :

Paske Jid anvi devwale mechan sa yo, li fé legliz la konnen mechan yo gentan glise antre andedan legliz
la san pésonn moun pa t’ rekonét sa (v. 4). Sa vle di yo antre an kachét. Yo antre tou dousman. Yo déyé
twonpe moun, epi yo kache vye plan yo genyen nan tét yo. Genyen yon diksyoné ki esplike fraz la konsa
: { Yo antre san pésonn moun pa weé sa. » Li te kapab yon moun ki genyen anpil talan ki jwenn moun akeyi
li rapid nan legliz la. Konsa tou, nan vésé 12 Jid pale sou kijan mechan yo « gate manje n’ap fé pou fré
yo. » Lé Jid di yo gate manje g, li anplwaye yon mo Grék : spilades. Spilades se yon woch osinon yon resif
ki kouvri avék dlo lanmé. Moun pa wé danje a malgre li reyél. Menm mo a pale sou moun sila yo

ki reprezante yon menas pou 16t yo. Se komsi pasaj la vle di konsa : « Moun sa yo antre an kachét tankou
woch ki kache nan dlo a, tankou resif ki anba dlo a, epi yo va lakdz Kretyen yo fé aksidan epi kraze nan
dlo a. » Imgaj Jid ap prezante pou nou an se imaj yon bél bato avwal k’ap antre nan yon po aveék ke
poze. Dlo a parét agreyab devan li, men genyen « woch ki kache » anba dlo a. Fék nou gade byen gade
pou n’ ka rekonét woch sa yo nan dlo a. Woch sila yo kapab lakoz yon bato fé nofray, epi anpil moun
mouri. Jid ap fé& nou konnen genyen « woch ki kache » andedan legliz Kris la, epi se posib yo kapab lakoz
destriksyon eténeél. Resif kache sa yo kapab fé legliz pédi anpil bagay.

Jid di moun sa yo ap patisipe nan fét y’ap fé pou moun ki nan bezwen. Kretyen yo alepok te konn fé
kalite fét sa yo nan amou yo te genyen youn pou lot. Yo te rejwi ansanm bo tab. (Gade 1 Korent 11.17—
34 pou weé sa Apot Pol te anseye yo annegad rankont sa yo.) Yo te abitye reyini pou yo pataje youn
avék lot, epi pafwa yo te konn selebre Dénye Soupe Senyé a jan Jezi te montre yo pou yo toujou fé I’

la. Rankont sa yo se te yon gwo ankourajman pou fré sé yo. Se te bon kominyon fraténél. Men, te genyen
danje nan sa : Lénmi an t'ap manje bwé nan mitan yo tou. Jid te vle di moun yo : « Fét atansyon ! Ou ta
sipoze kapab rekonét moun sa yo. Sinon, anpil nanm ka fé aksidan epi pédi lafwa. »



Jid te kontinye dekri mechan sa yo nan vésé 4 : « Se moun ki san respé pou Bondye. » Dabd, Jid di :
{« Yo pran renmen Bondye renmen nou an sévi yon kouvéti pou fé dezod. » Yo itilize gras

Bondye pou ouvri pot peche a. Yo fé moun konnen Kretyen an kapab peche paske gras Bondye a

anpil. Apre sa, Jid esplike kijan yo vire do bay Jezikri ki sél Mét ak sél Senyé nou an. Sa vle di, yo rechte
Bondye sou twon Li kom Senyé e Mét tout bagay. Yo refize admeét otorite Bondye genyen pou renye epi

pou ranfose komandman Li yo.

Jid bay twa (3) egzanp jijman nan v. 5, 6, ak 7. Li konekte jijman sa yo avék fo pwofesé yo ki fofile ko yo
nan legliz la. Li fé nou konnen yo se moun ki konn fé vizyon (v. 8). Li di yo manke lafwa epi yo
dezobeyisan menm jan ak pép Izrayél la pandan yo te nan dezé a. Se posib moun sa yo te konn rakonte
yon seri rév komsi se Bondye ki ba yo rév la, yon fason pou fé pép la obeyi yo. Jid di yo te lage ko yo
nan tout kalite dezod laché, tout kalite imoralite. Pi devan, Jid di yo te meprize otorite Bondye

epi pale pouvwa ki nan syél yo mal. Jid te deja pale sou kijan moun sa yo te rechte Kris kom Mét, epi yo
te refize koute kdmandman Li yo. Donk, yo pa t' asepte otorite sou tét yo, e yo pa t' asepte okenn limit,
paske yo t’ap chache fé nenpot sa ki fé yo plezi. Se avék atitid sa a yo t'ap meprize otorite Bondye epi
pale pouvwa Li mal.

Nan véseé 9, Jid site Akanj Michél, ki t'ap plede ak dyab la pou kadav Moyiz. Nan egzanp sa a, Michél
pa t' repwoche dyab la ; men pito li te di : « Mét la va regle avé ou. » Nan vése 10, I'ap dekri sila yo ki
konn rakonte vizyon yo fé. Li di : « ...yo pale mal sou sa yo pa konprann. » Yo pa konprann reyalite
espirityeél yo paske y’ap viv selon laché. Menm jan ak bét, yo viv sal selon ensten. Yo esklav laché, epi yo
swiv ansyen nati a.

Answit, Jid site twa (3) egzanp anko ki soti nan Ansyen Kontra a epi ki detaye kék karakteristik ki prezan
lakay mechan sa yo (v. 11). Nou te deja etidye twa (3) egzanp sa yo nan Flanbo Verite A. Se te nan
edisyon ki pase yo nou te fé sa. Moun sa yo te (#1) f& menm wout ak Kayen. Yo te (#2) lage kd yo nan
menm move chemen Balaram lan. Epi, yo te (#3) fé rebél ak Bondye tankou Kore. Se konsa y’a peri tou !

Kounyeya, ann vire je nou sou twa (3) konparezon Jid fé pou ede nou rekonét kijan moun sa yo genyen
vid nan ké yo, epi kijan yo wé pwop dezi pa yo ase (v. 12). Jid fé nou konnen mechan sa yo, ki se «

resif ki kache, » toujou ap manje, yo toujou ap bwé kont ké yo san yo pa sonje moun. Jid di se pwop tét
yo ase yo konnen. Yo pa konnen moun menm. Jid pale sou kijan lavi yo vid tankou nyaj ki pa bay

lapli. Depi nou wé nyaj, nou espere dlo ki ka rafrechi nou. Konsa, yon nyaj ki pa pote anyen se yon
dekourajman li ye. Mechan sa yo bay bél pwomés, men yo pa kenbe pawél yo. Menm jan nyaj yo flannen
anlé a, moun sa yo flannen soti nan yon lide pou ale nan yon I6t. Yo pa ka bay sa yo pa genyen. Yo
tankou « pyebwa yo derasinen epi ki fin mouri nét » (v. 12). Depi nou wé pye fwi, nou espere fwi ki ka
dous nan bouch nou. Enben, moun sa yo se pyebwa san okenn fwi paske yo mouri de (2) fwa. Yo mouri
paske yo pa kwé, epi yo mouri ankd paske yo pa fé bon zév. (Bon zév se siy yon moun ranpli avék
Sentespri a.) Donk, pa genyen okenn vi espirityél nan moun sa yo, epi sa yo pwodwi se fwi ki fo, ki pa ka
dire ditou. Jid di ankd yo tankou « lanm lanmeé lé lanmé a move. Y’ap pouse kim salte yo met

deyo. » Yo pwodwi peche san gade déye, san wont, tankou lanm k’ap vide salte sou rivaj la. Konpare sa
avék Ezayi 57.20. Jid di ankd yo tankou « zetwal ki pédi wout yo. » Yo ta sipoze rete nan plas yo epi
briye, men déske yo pa ka soumeét, yo pedi wout yo.

Pi devan toujou, Jid pale sou kijan moun sa yo ( toujou ap bougonnen, y’ap plede plenyen sou
sityasyon yo » (v. 16). Yo pa kontan ak anyen. Pou yo, anyen pa janm bon. Ou p’ap ka fé anyen ki fé yo
plezi. Se konsa yo ye. Jid di ankd : (¢ Se enteré yo ase y’ap chache. Depi yo louvri bouch yo, se vante
y’ap vante tét yo. Y’ap flate tout moun pou yo tire avantaj sou yo » (v. 16). Jan yo pale demontre



awogans ak ogey ki lakay yo. Yo bay manti pou montre kijan yo admire Entél, men se pa vre. Yo pa
sensé. Yo pa ka bay verite. Ou ka tande yo louwe yon moun, men se paske yo vle jwenn avantaj
nan sa. Yo ka achte figi li, men se paske yo wé enteré pa yo nan sa. Yo déyé benefis pésonél ase.

Pou fini, Jid fin dekri mechan sa yo avék lide sa a : se yo menm ki toujou lakoz divizyon. Fo pwofesé
toujou kreye divizyon. Yo toujou mete moun dozado. Yo qji selon laché. Sa vle di, yo aji tankou bét. Yo viv
tankou animal, ki pa ka fé tét yo travay vre. Se vant yo ki kondwi yo. Se pasyon ki anime yo. Yo pa
genyen Sentespri a, donk yo pa anba direksyon Bondye.

Anfen, moun k’ap fofile ko yo nan legliz la se yon vre danje tout bon. Fok nou koute kdbmandman an
Bondye kite pou nou nan liv Jid la. Nou p’ap lib anba peche si nou konnen karakteristik sa yo ap devlope
lakay nou, osinon nan lavi yon fré. Nou te byen gade karakteristik sa yo ki parét ase klé. Jid detaye yo
nan lét li te ekri a pou nou kapab idantifye moun sa yo, fo pwofesé sa yo, depi yo parét. Dabo, fok nou
egzaminen pwop lavi pa nou yo pou n’ detémine si genyen eleman sa yo lakay nou. Si yo prezan, fok nou
kouri konfese t6 nou yo devan Bondye pou nou ka jwenn padon. Apre sa, depi nou lave nan san Jezi, nou
byen kanpe pou n’ ede |6t yo rekonét karakteristik sa yo si yo ap devlope lakay yo. Se pou amou nou
genyen pou legliz Kris la toujou ede nou defann menm lafwa a ansyen yo te kite ban nou. Se pou nou rete
fidel jiska lafen.

—Jimmy Ramirez



